
 რისკის მართვის შესაბამისობის დეკლარაცია

ამ წესის 44-ე მუხლის პირველი პუნქტის მიზნებისთვის, რისკის მართვის შესაბამისობის დეკლარაცია ადასტურებს, რომ:
ა) საპენსიო ფონდს დანერგილი აქვს რისკის მართვის სისტემა ამ წესის მოთხოვნათა დაცვით;
ბ) სისტემები და რესურსები, რომლებიც არსებობს რისკების მართვისა და მონიტორინგისთვის, შეესაბამება საპენსიო ფონდის საქმიანობას;
გ) საპენსიო ფონდს შეფასებული აქვს აუთსორსინგული მომსახურების რისკები ნებისმიერი საქმიანობისთვის და დარწმუნებულია, რომ რისკები და მასთან დაკავშირებული  კონტროლის ზომები არის საპენსიო ფონდის ზომის, ბუნების, მასშტაბისა და კომპლექსურობის ადეკვატური;
დ) არსებული რისკის მართვისა და შიდა კონტროლის სისტემა ეფექტიანად მუშაობს და არის პოტენციური რისკების ადეკვატური;
ე) საპენსიო ფონდი შესაბამისობაშია ამ წესის თანახმად შემუშავებული რისკის მართვის ჩარჩოსთან; 
ვ) საპენსიო ფონდს აქვს ანგარიშგების და შიდა კონტროლის სათანადო სისტემები სწორი ფინანსური და სტატისტიკური ინფორმაციის მოსამზადებლად;
ზ) საპენსიო ფონდის მიერ წარმოდგენილი ინფორმაცია უტყუარი, სრული და ზუსტია.

